REPUBLIKA E KOSOVES / REPUBLIKA KOSOVA

K.DH.SH.I1.nr.235/24

GJYKATA KOMERCIALE E KOSOVES - Dhomat e Shkallés sé Dyté&, né kolegjin e pérbéré
nga gjyqtarét Krenar Berisha, kryetar i kolegjit, Dren Rogova dhe Ramush Bardigi, anétar té
kolegjit, né konfliktin administrativ sipas padisé sé paditésit BprAL Kolegji “ISPE” me seli né
Prishting, kundér té paditurés Agjencia e Kosovés pér Akreditim, Késhillit Shtetéror té Cilésisé
me seli né Prishting, me bazé juridike, anulim vendimi, duke vendosur lidhur me ankesén e
pérfagésuesit té autorizuar té paditésit, té ushtruar kundér Aktgjykimit té Gjykatés Komerciale
té Kosovés, Dhomat e shkallés sé paré, Departamenti pér ¢éshtje administrative, K.A.nr.296/22
té datés 27.11.2023, né seancén e kolegjit t&é mbajtur me daté 21.03.2024, merr kété:

AKTGYKIM

REFUZOHET si e pa bazuar ankesa e paditésit BprAL Kolegji “ISPE” me seli né Prishting,
ndérsa Aktgjykimi i Gjykatés Komerciale té Kosovés, Dhomat e shkallés sé paré, Departamenti
pér Céshtje Administrative, K.A.nr.296/22 i datés 27.11.2023, VERTETOHET

Arsyetim

Me aktgjykimin e Gjykatés Gjykatés Komerciale t¢ Kosovés, Dhomat e shkallés sé paré,
Departamenti pér Céshtje Administrative, K.A.nr.296/22 i datés 27.11.2023, éshté Refuzuar si e
pa bazuar kérkesépadia e paditésit BprAL Kolegji “ISPE” me seli né Prishting, kundér té paditures
Agjencia e Kosovés pér Akreditim, Késhilli Shtetéror té& Cilésiseé me seli né Prishting, pér
anulimin e vendimit A.nr.03/2019 datés 28.03.2019 me propozim gé Gjykata ta aprovoj padiné
si té bazuar dhe té anuloj vendimin si té pabazé dhe té detyrohet gé paditésit t,ia kompensoj démin
material né emér té fitimit té humbur dhe jo material, pér shkak té degradimit té reputacionit dhe

emrit jo té miré.

Kundér kétij aktgjykimi né afat ligjor ka parashtruar ankesé paditési, pérmes pérfagésuesit té
autorizuar Shogéria e avokatéve Sejdiu&Qerkini né Prishting, pér shkak té: shkeljes se
dispozitave procedural, konstatimit té gabuar apo jo té ploté té gjenjes faktike dhe zbatimit té
gabuar té drejtés materiale, me propozim gé ankesa e paditésit té aprovohet si e bazuar, té prishet
aktgjykimi i Gjykatés Komerciale t¢ Kosovés, Dhomat e shkallés sé paré, Departamenti pér
Céshtje Administrative, K.A.nr.296/22 i datés 27.11.2023 si i kundérligjshém dhe céshtja té
kthehet né rivendosje ose té Ndryshohet aktgjykimi i atakuar, ashtu qé té aprovohet né térsi

kérkespadia e paditésit si e bazuar.

Né pérgjigjen né ankes e paditura i propozon Dhomave té shkallés sé dyté, gé ta refuzoj si té
pabazuar ankesén e pérfagésuesit té paditésit dhe té vértetohet aktgjykimi Aktgjykimi i Gjykatés
Komerciale té Kosovés, Dhomat e shkallés sé paré, Departamenti pér Céshtje Administrative,
K.A.nr.296/22 i datés 27.11.2023.

Gjykata Komerciale e Kosovés - Dhomat e Shkallés sé Dyté, shqyrtoi shkresat e léndés,
aktgjykimin e ankimuar, pretendimet ankimore, dhe pas vlerésimit té tyre né kuptim té nenit 12
té Ligjit 08/L-015, dhe nenit 49 té Ligjit pér Konfliktet Administrative, gjeti se:

Ankesa éshté e pa bazuar.

Nga shkresat e Iéndés rezulton se né procedurén administrative té ankesave, e paditura Komisioni
i Ankesave i Agjencisé sé Kosovés pér Akreditim me seli né Prishtingé, me vendimin numer
A.nr.03/2019 i datés 28.03.2019, ka Refuzuar si té pabazuar ankesén e datés 04.03.2019 té
paditésit BprAL Kolegji “ISPE” me seli né Prishtiné, dhe ka Léné né fugi vendimin
nr.ref.151/19D datés 05.02.2019 i Késhillit Shtetéror té Cilésisé té Agjencisé sé Kosovés pér
Akreditim.

Paditési i pakénaqur me vendimin e lartcekur té paditurés, ka ushtruar padi né konflikt
administrativ me datén 06.05.2019, me pretendim se vendimi i té paditurés éshté i pa drejté dhe
I paligjshém. Gjykata e shkallés sé paré pas shqyrtimit té padisé sé paditésit BprAL Kolegji
“ISPE” me seli né Prishting, paragitur kundér vendimit té paditures, dhe pas administrimit té

provave si né procesverbal té shqyrtimit kryesor datés 20.11.2023, e duke u bazuar edhe né provat



dhe déshmité e tjera té 1éndés, bie aktgjykimin e ankimuar me té cilin kérkesépadiné e paditésit
e refuzon si té pa bazuar.

NEé arsyetim té aktvendimit, Dhoma e shkallés sé paré referohet ne Ligjin 04/L-037 pér Arsimin
e Larté né Republikén e Kosovés, neni,7, 26 té Udhézimit Administrativ pér Akreditim, LPPA-
sé. Gjykata konstatoi se dokumentacioni i dorézuar me programe specifike té akreditimit nuk
éshté béré konform kérkesave ligjore sikurse parashihet me Udhézim Administrativ dhe me
legjislacionin pérkatés i cili rregullon akreditimin e programeve té studimit té bartésve té arsimit
té larté né Republikén e Kosovés. Gjykata vlerson se paditési né kundérshtim me kérkesat ligjore,
pér fushat e Iéndéve pér té cilat éshté refuzuar akreditimi ka propozuar staf akademik té cilét nuk
i pérkasin fushés sé l1éndés sé caktuar. Vendimi i kundérshtuar éshté i bazuar né mungese té stafit
akademik té fushave pérkatése té programeve té studimeve dhe realizimit t&¢ mardhénies se
rregullt t& punés né mé shumé se njé institucion té arsimit té larté, éshté marré konform nenit 26
pika 5,3,4 dhe nenit 30 té Udhézimit Administrativ pér Akreditim. Prandaj gjykata vlerson se
nga provat e administruara nuk u vértetua njé gjendje tjetér faktike nga ajo e vértetuar nga e
paditura dhe se vendimi i kundérshtuar nr.ref.151/19D daté 05.02.2019 é&shté nxjerr plotésisht né
pajtim me nenin 48 dhe 52 té LPPA-sé.

Qéndrimin juridik té gjykatés sé shkallés sé paré, si té rregullt dhe té bazuar né ligj né térési e

pranon edhe kjo gjykaté, pér arsye se aktgjykimi i ankimuar nuk éshté pérfshiré me shkelje

genésore té dispozitave té Ligjit pér Konfliktet Administrative dhe dispozitave té Ligjit pér

Procedurén Kontestimore, té cilat shkelje gjykata e shkallés sé dyté i heton sipas detyrés zyrtare

né bazé té nenit 194 té Ligjit pér Procedurén Kontestimore, Gjykata e shkallés sé paré duke

vlerésuar ligjshmériné e vendimit té kontestuar né kuptim té nenit 9 dhe 44 par.1 té Ligjit pér

Konfliktet Administrative, né drejtim té thénieve né padi, né pérgjigje né padi, provave té

administruara né seancé gjyqésore si dhe pas shqyrtimit té shkresave té tjera té I&éndés me té drejté

i’u ka referuar dispozitave ligjore té nenit 26 té Ligjit Nr.04/L-037 pér Arsimin e Larté,, gé

parasheh:

1. Titujt dhe gradat e personelit, kriteret e emérimeve dhe riemérimeve dhe ¢éshtje té tjera té
lidhura me kéto, specifikohen né statutin e ¢do bartési té arsimit té larté. Ato duhet té jené té
hapura ndaj shqyrtimit nga AKA-ja dhe té jené né pajtim me legjislacionin né fuqgi pér
marrédhénien e punés né Republikén e Kosovés. 2. Universitetet dhe kolegjet universitare

pér stafin akademik mund té caktojné titujt si né vijim: 2.1. profesor i rregullt; 2.2. profesor



I asociuar; 2.3. profesor asistent; 2.4. asistent universiteti. 3. Kriteret pér secilin titull do té
pérfshijné té paktén njé diplomé Master né fushén e léndés sé té eméruarit. Pérveg késaj,
profesorét e rregullt, profesorét e asociuar dhe profesorét asistenté duhet té jené né gjendje
té déshmojné njé sfond té suksesshém té mésimdhénies, hulumtimit dhe té praktikés
profesionale apo artistike, qé do té vlerésohet nga sé paku tre recensues gé kané sé paku njé
titull mé té larté se thirrja aktuale e kandidatit pér avancim.

Kolegji i Dhomés sé shkallés sé dyté, vlersoi se ne rastin konkret gjykata e shkallés sé paré me
té drejt ka refuzuar kérkesépadin e paditésit pér anulimin e vendimit té paditures 03/2019 dates
28.03.2019, pér shkak se paditési me rastin e parashtrimit té& kérkesés pér riakreditim té
programeve té studimit: Studime Evropiane, MA,120 ECTS (me specializime, Integrim e
Ekonomike Evropiane dhe Politikat e BE), Studime té integruara Evropiane, BA,180 ECTS,
Studime té Sigurisé, BA, 180 ECTS, Gazetari, BA,180 ECTS, dhe infermieri, BSc, 180 ECTS,

nuk i ka plotsuar kriteret ligjore, me paraqgitjen e aplikacionit pér sfafin e deklaruar.

Nga dosja e verifikuar pér secilin staf akademik e paditura ka gjetur se paditési nuk ka vepruar
sipas kérkesave ligjore, pasi gé nga verifikimi i dokumentacionit té stafit akademik té prazantuar
nga paditésit-Kolegji ISPE, nuk jané plotsuar kriteret ligjore: né mungesé té stafit té fushés sé
programeve té studimit dhe pér realizim té mardhénies sé rregullt té punés né mé shumé se njé
institucion té arsimit té larté bazuar né nenin 26 pika 5.3.4, 5.3.11 dhe 5.3.14 té Udhézimit
Administrativ 15/2018, pér Akreditimin e Institucioneve té Arsimit té Larté né Republikén e

Kosovés.

Sa i pérket pretendimeve ankimore se gjykata e shkallés sé paré né ményré té gabuar ka
kosntatuar gjendjen faktike dhe ka zbatuar gabimisht dispozitat materiale, Kolegji i Dhomés sé
shkallés sé dyté, nuk i aprovoi kéto pretendime si t& bazuara ndérsa aktgjykimi i ankimuar i
gjykatés sé shkallés sé paré éshté i garté dhe i kuptueshém, ndérsa né arsyetimin e tij i jané dhéné
arsyet té mjaftueshme pér faktet vendimtare té cilat i pranon edhe kjo gjykaté. Megé né kohén
kur paditési ka aplikuar pér riakreditimin e programeve té studimit ka hyr né fugi Udhézimi
administrative nr.15/2018 pér Akreditimin e Instiucioneve té Arsimit té larté, Kolegji vlersoi se
nuk mund té merren pér bazé pretendimet ankimore se programet né té clat éshté refuzuar
riakreditimi nga e paditura, kané gené té akredituara pér dhjete vjet. Paditési né ankes nuk ka
gené né gjendje té parages argumente té kundérta té cilat i ka vértetuar gjykata e shkallés sé paré

dhe e paditura, té cilat kané dhéné spjegime konkrete pér secilin program té studimit gqé nuk jané



riakredituar, sepse referuar dispozitave ligjore, paditési ka deklaruar staf gé nuk i plosojn kriteret

ligjore, ka mungesé té stafit akademik né fushat pérkatése té programeve té studimeve.

Kolegji gjithashtu vlersoi se né kété rast nuk gjejné mbéshtetje ligjore pretendimet ankimore té
paditésit, se e paditura ka shkelur nenin 18 té Udhézimit Administrativ nr.15/2018 pér
Akreditimin e Instiucioneve té Arsimit té larté. Megé né rastin konkret kemi té béjmé me
kérkesén e paditésit pér riakreditim, e cila proceduré pérfshin hapat konkret sipas nenit 10 pika
té Udhezimit administrativ nr.15/2018, ku pérfshihen edhe autorizimet e paditurit KSHC (par. 1
pika 1.3) té marr vendim qé ta refuzoj aplikacionin pér riakreditim, kur nuk jané plotésuar kushtet
formale sipas akteve juridike né fugi, dhe né anén tjetér paditési nuk argumenton para té paditures
se stafi i deklaruar akademik plotéson kriteret ligjore né fushat pérkatése, Kolegji nuk i aprovoi
pretendimet ankimore se e paditura né kété fazé té prcedurés ka anashkaluar vlersimin e jashtém

nga ekspertét akademik.

Duke marré parasysh se gjykata e shkallés sé paré né ményré té drejté ka zbatuar dispozitat
procedurale dhe materiale me rastin e refuzimit té kérkesépadisé té paditésit dhe Iénies né fuqi té
vendimit té paditures, e pasi gé me pretendimet tjera ankimore, njé aktgjykim i tillé nuk mund té
vihet né pyetje, ankesa e paditésit u refuzua si e pa bazuar, ndérsa aktgjykimi i ankimuar u

vértetua si i drejté dhe i ligjshém.

Mbi kété bazé e né mbéshtetje té nenit 12 té Ligjit 08/L-015, lidhur me nenin 49 té LKA-sé, u

vendos si né dispozitiv té kétij aktgjykimi.

GJYKATA KOMERCIALE E KOSOVES
Dhomat e Shkallés sé Dyté
K.DH.SH.I1.nr.235/24 daté 21.03.2024

Kryetar i kolegjit,

Krenar Berisha



